
ივნისის ერთ დღეს 

ზ აფხულის დილით სტოკჰოლმში სტრანდვეგენის 
ნავმისადგომთან ჩაირბინე და თუ შხერებისკენ1 მი

მავალ თეთრ, მომცრო გემს დაინახავ, რომელსაც „სალ
ტკროკა I“ ჰქვია, მაშინვე გემბანზე ადი. ზუსტად ათ სა
ათზე გამგზავ რების მანიშნებელი საყვირის ხმა გაისმება. 
გემი უკუ სვლით მოსცილდება ნავმისადგომს, რომ ჩვეულ 
მარშრუტს დაადგეს და არქიპელაგის უკიდურესი კუნ
ძულებისკენ აიღოს გეზი. „სალტკროკა I“ შეუპოვარი, მო
უსვენარი გემია. ის ოცდაათ წელზე მეტია, ამ რეისს ას
რულებს და ალბათ არც კი იცის, რომ კვირაში სამჯერ იმ 
ფარვატერში2 დაცურავს, რომელსაც ამქვეყნად არცერთი 
ფარვატერი არ შეედრება. ფართო ღია წყლებსა და ვიწრო 
სრუტეებს გაივლის, ასობით ამწვანებულ პაწაწინა კუნ
ძულსა და შხერს ჩაუვლის და დაუღალავად, ნებანება მი
ცურავს წინ, სანამ ბოლოს კუნძულ სალტკროკაზე (დიახ, 

1 არქიპელაგი, მცირე და დიდი კუნძულების ერთობლიობა 
ზღვებისა და ტბების დანაწევრებულ ნაპირებთან. ძირითა
დად გვხვდება სკანდინავიაში. საკმაოდ რთულია შხერებს შო
რის ნაოსნობა, ამიტომაც აუცილებელია ფარვატერის გათვა
ლისწინება. 

2 უსაფრთხო სანაოსნო გზა გემებისთვის კუნძულებს და მეჩე
ჩებს, წყალზედა ან წყალქვეშა სხვა დაბრკოლებებს შორის. 
ფარვატერები აღნიშნულია რუკებზე.

სწორედ ამ კუნძულის სახელი ჰქვია!) თავისი მარშრუტის 
ბოლო ნავმისადგომს მიადგება, მზე უკვე საკმაოდ დაბლა 
იქნება. უფრო შორს წასვლა არ ევალება. სალტკროკის 
იქით ღია ზღვაა, აქაიქ ამობურცული სიპი ლოდებითა და 
შხერებით, რომლებზეც მხოლოდ სუსხურები, თოლიები 
და ზღვის სხვა ფრინველები ბინადრობენ. 

კუნძულ სალტკროკაზე ხალხი ცხოვრობს. ბევრი არა. 
ასე, ოცამდე ადამიანი ზამთრობით, ზაფხულში კი მათ 
მოაგარაკეებიც ემატებიან. 

რამდენიმე წლის წინ, ივნისის ერთ მშვენიერ დღეს 
„სალ ტკროკაI“ზე მოაგარაკეების ოჯახი ავიდა – სტოკ
ჰოლმის მკვიდრი მელკერსონები, მამა და მისი ოთხი 
შვილი. კუნძულ სალტკროკაზე არასდროს ყოფილან და 
სწორედ ამიტომ, თითოეული მათგანი დიდი მღელვარე
ბით ელოდა მის ნახვას. ყველაზე მეტად თავად მელკერს, 
ბავშვების მამას მიუხაროდა კუნძულზე. 

– სალტკროკა! – წარმოთქვა მამამ, – რა მშვენიერი 
სახელია, არა? სწორედ ამიტომ ავირჩიე სააგარაკოდ ეს 
ადგილი. 

მალინმა, მისმა ცხრამეტი წლის ქალიშვილმა, მამას 
გახედა და თავი დანანებით გააქნია, რა არასერიოზული 
მამა გვყავსო! უფროსი მელკერსონი მალე ორმოცდაათისა 
შესრულდებოდა, მაგრამ პატარა ბავშვივით სულსწრაფი 
და თავის ვაჟებზე ანცი და უდარდელი იყო. აი, ახლაც, 
შობის წინა საღამოს, მოუთმენლობით აღსავსე ბავშვივით 
იდგა გემბანზე და ერთი სული ჰქონდა, დანარ ჩენებსაც 
მასავით გაეხარათ კუნძულ სალტკროკაზე მისი აღმო
ჩენილი აგარაკით. 

– ამას შენ გარდა ვერავინ მოიფიქრებდა, – უსაყვედუ

რა მალინმა, – შენ გარდა არავინ დაიქირავებდა აგარაკს 
უნახავად მხოლოდ და მხოლოდ იმიტომ, რომ კუნძულის 
სახელი მოეწონა. 

– მე კი მეგონა, ყველა ასე იქცეოდა, – თავის გამართლე
ბა სცადა მელკერმა. მერე ჩაფიქრდა და გააგრძელა: – 
იქნებ ასე მხოლოდ მწერლები ან ჭკუამხიარულები იქცე
ვიან?! სხვას, აბა, ვის მოაფიქრდება სახლის მხოლოდ მისი 
სახელის გამო დაქირავება... სალტკროკა, არა? ჰაჰაჰა! 
სხვები ალბათ ჯერ სანახავად მიდიან და მხოლოდ ამის 
შემდეგ ქირაობენ.

– ჰო, სხვები ასე იქცევიან, მაგრამ შენ – არა! 
– მერე რა, ახლა ხომ მივდივართ! ჩავალთ და ვნახავთ 

კიდეც! – უდარდელად შესძახა მელკერმა. 
უფროსმა მელკერსონმა გემბანიდან გადაშლილ ხედს 

მოუსვენარი ცისფერი თვალები მოავლო და თვალწინ 
დაუდგა ყველაფერი, რაც გულით უყვარდა: გამჭვირვალე 
წყალი, დიდი და პაწაწინა კუნძულები, პირველქმნილი 
შვედური მთებისგან წარმოქმნილი რუხი შხერები, სანა
პირო ძველი სახლებით, ნავსაბმელებითა და მენავეების 
ფარდულებით... ძალიან მოუნდა, ხელები გაეწვდინა და 
ეს ყველაფერი გულში ჩაეკრა. ამის ნაცვლად კი იუჰანსა 
და ნიკლასს გადახვია ხელი. 

– ხომ ლამაზია აქაურობა? იცით, როგორ გაგიმართ
ლათ, მთელი ზაფხულის ამ სილამაზეში გატარება რომ 
მოგიწევთ?

იუჰანმა და ნიკლასმა დაუდასტურეს, ვიცითო. მათ 
პელეც აჰყვა.

– მაშ, თუ ასეა, რატომ არ გიხარიათ? – იკითხა მელკერ
მა, – აბა, ახლავე გახალისდით! 

– როგორ გავხალისდეთ? – დაინტერესდა პელე. ის 
მხოლოდ შვიდი წლისა იყო და ვერ მიხვდა, ასე შეკვეთით 
როგორ უნდა გახალისებულიყო. 

– როგორ და ვიბღავლოთ, – მხიარულად გადაიხარხარა 
მელკერმა. შემდეგ სცადა ბღავილის მაგვარი ხმა გამოეცა 
და ბავშვები გულიანად გააცინა. 

– ძროხასავით ბღავი! – უთხრა იუჰანმა და მალინიც 
დაეთანხმა: 

– ხომ არ აჯობებს, ცოტა დავიცადოთ და ბღავილი 
მას მერე მოვრთოთ, შენ მიერ დაქირავებულ სახლს რომ 
ვნახავთ? 

მელკერი სულ სხვა აზრისა იყო. 
– სახლზე ნუ დარდობ. შესანიშნავი სახლია. ყოველ 

შემთხვევაში, აგენტმა ასე მითხრა. და ვითომ რატომ არ 
უნდა ვენდო? ძველი, მაგრამ ძალიან მყუდრო და კომფორ
ტული აგარაკიაო. 

– ოჰ, ნეტავ მალე ჩავიდეთ, – ჩაილაპარაკა პელემ, – 
ვეღარ ვითმენ, ისე მინდა იმ მყუდრო სახლის ნახვა. 

მელკერმა საათს დახედა. 
– ერთ საათში იქ ვიქნებით, ჩემო ბიჭუნა! იმ დროისთვის 

გვარიანად მოგვშივდება კიდეც და იცით, რას გავაკეთებთ? 
– რას და შევჭამთ! – ივარაუდა ნიკლასმა. 
– ასეა! გარეთ დავსხდებით, ეზოში, პირდაპირ მზის 

გულზე, და მალინის მომზადებულ მშვენიერ, მოკრძალე
ბულ სადილს შევექცევით. მწვანე ბალახზე დავსხდებით, 
ხომ მიხვდით... ბალახზე დავსხდებით და მთელი არსებით 
შევიგრძნობთ ზაფხულს! 

– უჰ, რა კარგია! – შესძახა პელემ, – სადაცაა, ავბღავ
ლდები! 

მაგრამ შემდეგ სულ სხვა რამ მოაფიქრდა. იმ ერთ საათ
ში, სანამ ჩავიდოდნენ, შეეძლო გემზე უამრავი სახალისო 
საქმით შეექცია თავი. 

გემის დიდი ნაწილი უკვე მოვლილი ჰქონდა: ყველა 
ტრაპზე აძვრა და არცერთი კუთხე თუ სათავსი არ და
რჩენია გამოუკვლეველი. შტურმანის კაბინაშიც კი შეყო 
ცხვირი, მაგრამ გამოაგდეს. მერე წუთით მეზღვაურთა 
სასადილოში შეირბინა, იქიდანაც გამოაძევეს. რაღა თქმა 
უნდა, კაპიტნის ბოგურიდანაც1 ჩამოაბრძანეს. დიდ ხანს, 
დიდი ყურადღებით ჩაჰყურებდა სამანქანო ოთახში მო
გუგუნე დგუშებსა2 და მბრუნავ ბარბაცებს3. გემბანის 
მოაჯირთანაც იდგა და აქაფებულ, თეთრ ტალღებში 
აპურჭყებდა, რომლებსაც გემი სისინით მიაპობდა. კი
ჩოზე ჯანჯაფილის ლიმონათი დალია და ფუნთუშებიც 
მიაყოლა, თან ნამცეცებს მშიერ თოლიებს უყრიდა. გემზე 
მყოფ თითქმის ყველა ადამიანს გამოელაპარაკა. მცირე 
გარბენიც მოაწყო, რათა ენახა, რამდენად სწრაფად და
ფარავდა გემის ქიმიდან კიჩომდე მანძილს. როცა გემი 
ნავმისადგომებთან ჩერდებოდა და ტვირთი და მგზავ
რების ბარგი ხმელეთზე გადაჰქონდათ, ეკიპაჟის წევრებს 
ფეხებში ედებოდა. დიახ, ყველაფერი მოიმოქმედა, რაც 
შხერებისკენ მიმავალი გემის ბორტზე მყოფი შვიდი წლის 
ბიჭს შეეძლო. ახლა უკვე ახალ თავშესაქცევს ეძებდა და 
რამდენიმე მგზავრს მოჰკრა თვალი, რომლებიც მანამდე 
არ შეუნიშნავს. გემის კიჩოზე პატარა გოგონას გვერ

1 სპეციალურად ამაღლებული ადგილი გემზე კაპიტნისთვის
2 მოძრავი ცილინდრული ნაწილი, რომლის საშუალებითაც ცი

ლინდრში შედის და გამოდის სითხე.
3 ძრავას ერთერთი ნაწილი

დით მოხუცი კაცი იჯდა. იქვე, ძელსკამზე, გალია იდგა, 
რომელშიც ყორანი დაემწყვდიათ. ნამდვილი, ცოცხალი 
ყორანი! პელე მაშინვე მოუთმენლობამ შეიპყრო, რადგან 
ყველანაირი ცხოველი უყვარდა. ყველაფერი, რაც ამ 
ცისქვეშეთში ცხოვრობდა და მოძრაობდა, დაფრინავდა 
თუ დაცოცავდა: ჩიტებიც, თევზებიცა და ოთხფეხა ცხო
ველებიც. „პაწაწინა, საყვარელი მხეცუნებიო“ – ეძახდა 
ყველას, ბაყაყი იქნებოდა, კრაზანა, კალია, ხოჭო თუ სხვა 
მცოცავმხოხავი. 

ახლა კი ასე ახლოს ნამდვილ, ცოცხალ ყორანს შეჰყუ
რებდა! 

პატარა უკბილო გოგონამ თბილად გაუღიმა, როცა 
პელე პირდაპირ გალიის წინ დაეყუდა. 

– შენია? – ჰკითხა გოგონას და საჩვენებელი თითი გალი
ის გისოსებს შორის შეყო, იქნებ ყორანმა თავი მომაფერე
ბინოსო, მაგრამ მწარედ შეცდა. ყორანმა ჩაუნისკარტა და 
ბიჭი იძულებული შეიქნა, თითი სასწრაფოდ გამოეყო უკან. 

– უფრთხილდი „მიდი, კალეს!“ – ურჩია გოგონამ, – ჰო, 
ჩემია... ბაბუა, ხომ მართლა ჩემია? 

მოხუცმა თანხმობის ნიშნად თავი დაუკრა და დაუდა
სტურა:

– დიახ! დიახ! სტინას ყორანია, ყოველ შემთხვევაში 
მაშინ, როცა სტინა ჩემთან რჩება სალტკროკაზე. 

– სალტკროკაზე ცხოვრობთ? – აღფრთოვანება ვერ 
დამალა პელემ, – ამ ზაფხულს მეც იქ ვიცხოვრებ. იმის 
თქმა მინდა, რომ მამა და ჩვენ სალტკროკაზე ვიცხოვ
რებთ. 

კაცი ცნობისმოყვარეობით დააკვირდა ბიჭს. 
– მართლა? ესე იგი დურგლის სახლი თქვენ იქირავეთ?

პელემ დასტურის ნიშნად რამდენჯერმე დაუქნია თავი.
– ჰო, ჩვენ ვიქირავეთ. კარგი სახლია? 
კაცმა თავი გვერდზე გადახარა და თითქოს ჩაფიქრდა, 

მერე კი მხიარულად ჩაიხითხითა: 
– ჰო, კარგი სახლია. გააჩნია, ვის რა მოსწონს... 
– ეგ როგორ?! – გაიკვირვა პელემ. 
კაცმა ისევ ჩაიცინა. 
– ჰო, გააჩნია... ზოგს მოსწონს, თავზე რომ აწვიმს, ზოგს 

– არა. 
– ზოგს – არა, – ექოსავით გაისმა პატარა გოგონას ხმა, 

რომელმაც ბაბუას ნათქვამი გაიმეორა და დაამატა, – მე 
არ მომწონს!

პელე შეფიქრიანდა. ეს ამბავი მამასთვის უნდა მოეყო
ლა, მაგრამ ახლა საამისოდ არ ეცალა. ჯერ ყორანი უნდა 
შეესწავლა. აშკარა იყო, სტინასაც ერთი სული ჰქონდა, ყო
რანს უფრო ახლოს როდის აჩვენებდა. ალბათ რა სახალი
სოა, როცა საკუთარი ყორანი გყავს და უამრავი ხალხი, 
განსაკუთრებით კი პელესავით დიდი ბიჭები, გთხოვენ, 
მაჩვენეო. თავად სტინა პატარა გოგო გახლდათ, დიდი 
დიდი, ხუთი წლისა იქნებოდა, მაგრამ პელე მზად იყო, 
ამ ყორნის გამო დამეგობრებოდა და მთელი ზაფხული 
მასთან ეთამაშა კიდეც. ყოველ შემთხვევაში, მანამ, სანამ 
უკეთეს მეგობარს გაიჩენდა. 

– თუ გინდა, რომელიმე დღეს შემოგივლი და ვითამა
შოთ, – გულმოწყალედ შესთავაზა პელემ და პირდაპირ 
ჰკითხა: – რომელ სახლში ცხოვრობთ?

– წითელში, – უპასუხა სტინამ. 
სტინას პასუხით პელემ ბევრი ვერაფერი გაიგო, თუმცა 

სულ არაფერს მაინც სჯობდა.


